
२९९
रीति-ग्रंथकार कवि





दल के चलत भर भर होत चारों ओर,

चालति धरनि भारी भार सों फनीस पर॥

देखि कै समर-सनमुख भयो ताहि समै,

बरनत भान पैज कै कै बिसे बीस पर।

वेरी समसेर की सिफत सिंह रनजोर,

लखी एकै साथ हाथ अरिन के सीस पर॥










घन से सघन स्याम, इंदु पर छाय रहे,

बैठी तहाँ असित द्विरेफन की पाँनि सी।

तिनके समीप तहाँ खंज की सी जोरी, लाल!

आरसी से अमल निहारे बहुत भाँति सी॥

ताके ढिग अमल ललौह बिबि विद्रुम से,

फरकति ओप जामैं मोतिन की कांति सी।

भीतर ते कढ़ति मधुर बीन कैसी धुनि,

सुनि करि भान परि कानन सुहाति सी॥






(४६) थान कवि––ये चंदन बंदीजन के भानजे थे और डौड़ियाखेरे (जिला रायबरेली) में रहते थे। इनका पूरा नाम थानराय था। इनके पिता निहालराय, पितामह महासिंह और प्रपितामह लालराय थे। इन्होंने संवत् १८५८ में 'दलेलप्रकाश' नामक एक रीतिग्रंथ चँड़रा (बैसवारा) के रईस दलेलसिंह के नाम पर बनाया। इस ग्रंथ में विषयों का कोई क्रम नहीं है। इसमें गणविचार, रस-भाव-भेद, गुणदोष आदि का कुछ निरूपण है और कहीं कहीं अलंकारों के कुछ लक्षण आदि भी दे दिए गए है। कहीं रागगिनियों के नाम आए, तो उनके भी लक्षण कह दिए। पुराने टीकाकारो की सी गति है। अंत में चित्रकाव्य भी रखे हैं। सारांश यह है कि इन्होंने कोई सर्वाोंगपूर्ण ग्रंथ बनाने के उद्देश्य से इसे नहीं लिखा है। अनेक विषयों में अपनी निपुणता का प्रमाण सा इन्होंने उपस्थित किया है। ये इसमें सफल हुए हैं, यह अवश्य कहना पड़ता है। जो विषय लिया है उसपर उत्तम कोटि

		 इस पृष्ठ का पिछला बदलाव २७ जुलाई २०२३ को १३:३५ बजे हुआ था।

